
REPUBLIKA E KOSOVËS                                                      KOMUNA E LIPJANIT 

REPUBLIKA KOSOVA                                                           OPŠTINA LIPLJAN 

REPUBLIC OF KOSOVO                                                        MUNICIPALITY OF LIPJAN 

E K S T R A K T

Nga procesverbali i mbledhjes së  16-të e Kuvendit tё Komunёs sё Lipjanit  mbajtur me 30. 06. 2011 në sallën e Kuvendit me fillim në ora 10,oo

Në mbledhje prezantuan: 
1. Lulzim Rrustemi,      Kryesues 

2. Fitim Selimi,             anëtar 

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar 

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar 

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Feti Krasniqi,               anëtar 

27. Mevlide Shamolli,        anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 
Të tjerë prezent:

1. Banush Bytyqi, Nënkryetar I Komunës 

2. Nazmi Krasniqi, Drejtor I DKA-së 

3. Bajram Rizani, Drejtor I Inspekcionit 

4. Arsim Sahiti, Shef I sektorit për buxhet dhe financa 

5. Përfaqësuesit e OSBE-së 
6. Përfaqësuesit e KFOR-it Turk 

7. Bekim Krasniqi, OJQ”YAHR”

8. Përfaqësuesit e medijave 

9. Përfaqësuesja e MAPL 

10. Numer i konsideruar i qytetarëve

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit se në mbledhje prezentojnë të gjithë anëtarët e Kuvendit hapi mbledhjen duke përshëndetur të pranishmit. Pastaj lexoi rendin e ditës së propozuar duke shtuar se KPF-ja e ka shqyrtuar këtë rend dite dhe ka rekomandu që pika e 7-të të hiqet nga rendi I ditës në mënyrë që ky Vendim ti kthehet zyrës ligjore me që në Vendim është paraparë bartja e pronësisë a dihet se Kuvendi nuk e ka të drejtën e bartjes së pronësis por vetëm dhënjen në shfrytëzim dhe ate në afat prej 10 viteve me mundësi të vazhdimit. 
Pastaj hapi shqyrtimin. 
Blerim Gashi, para disa muajve kemi shqyrtu propozim strategjin e zhvillimit ekonomike dhe qëndrimet e Kuvendit kanë qenë që kjo strategji të plotësohet dhe mbrenda 3 muajsh ti kthehet për shqyrtim Kuvendit a ky afat ka kaluar dhe pyes deri ku është arritë në hartimin e kësaj strategjie. 
Pyetje tjetër kam se Komunat kan obligim për formimin e Komitetit të auditimit dhe me sa e di unë ky Komitet te ne nuk është formu ende. 

Lulzim Rrustemi, Kryesues strategjia është duke u punuar dhe deri në mbledhjen e ardhshme para 15 korrikut do të vij në shqyrtim, kurse sa I përket Komitetit të auditimit ju e dini se kjo qështje ka qenë në Kuvend por sipas ligjeve më të reja kopetent për formimin e Komitetit të auditimit është Kryetari. 

Pastaj rendin e ditës së propozuar me propozimin për heqjen e pikes së 7-të e vuri në votim dhe pas votimit konstatoi se Kuvendi me shumicën e votave për punën e kësaj mbledhje aprovoi këtë: 

REND DITE

1. Aprovimi i ekstraktit nga mbledhja e 15-të e KK-së
2. Korniza afatmesme buxhetore e Komunës së Lipjanit për vitin 2012-2014

3. Informatë për testin e maturës shtetërore dhe plani për regjistrimin e nxënësve në klasën e X-të për vitin shkollor 2011-2012

4. Propozimi i Vendimit për parcelim të bllokut urbanistik Z.1.3

5. Propozimi i Vendimit për parcelim të bllokut urbanistik në lagjen e Akllapit 

6. Propozimi i Vendimit për ndryshimin parcial të planit zhvillimor urban-zhvillimi urban i Qytetit të Lipjanit

7.   Propozimi i Vendimit për dhënje në shfrytëzim të tokës pasuri   

      shoqërore e KK-së Lipjan në Z.K. Babush i Muhaxherve 


Para se të kalohet në pikën e pare fjalën e mori Muhamet Shabani i cili tha se në Magurë është duke grumbulluar një dhe i madh që po hiqet nga aeroporti dhe pyes se a ka dikush njohuri për këtë në mënyrë që të njoftohen qytetarët. Pastaj tha se qytetarët e Magurës kan edhe problemin e furnizimit me ujë. 
Sylejmon Reçica, tha si që e dini edhe ju në Lipjan nuk kemi media elektronike andaj kërkoj që në të ardhmen të punohet në këtë drejtim në mënyrë që edhe Lipjani ti ketë medijat elektronike e gjithashtu kërkoj që edhe për shtypin ditor të sigurohet një lokacion me që shpërndarja e shqypit bëhet me një kombi. 

Sefer Tasholli, si që jemi njoftuar prej medijave auditori qëndror ka bërë kontrollimin në Komunën tone dhe mendoj se këtë raport duhet ta shqyrtoj Kuvendi. 

Lulzim Rrustemi, sa i përket pyetjes së Muhametit dhe Syles këto pyetje duhet ti drejtohen ekzekutivit ndërsa sa i përket raportit të auditorit qëndror ka ardhur një shkresë për shqyrtimin e këtij raporti dhe besoj se në mbledhjen e ardhshme të Kuvendit do të shqyrtohet ky raport.

Pastaj u kalua në punë sipas pikës së parë.

I

Aprovimi i ekstraktit nga mbledhja e 15-të të KK-së
Lidhur me këtë pikë Kryesuesi Lulzim Rrustemi pyeti anëtarët se a ka dikush vërejtje apo plotësime në ekstraktin të cilin e keni marrë? 

Me që askush nuk u lajmërua për fjalë përkatësisht nuk pati vërejtje, Kryesuesi të njejtin e vuri në votim dhe pas votimit konstatoi se Kuvendi unanimisht

Aprovoi
Ekstraktin nga mbledhja e 15-të të KK-së pa vërejtje 
Shtesë: Ekstrakti. 
II

Korniza afatmesme buxhetore e Komunës së Lipjanit për vitin 2012-2014

Lidhur me këtë pikë Kryesuesi i Kuvendit z. Lulzim Rrustemi i dha fjalën Arsim Sahitit, shef I sektorit për buxhet dhe financa i cili në vazhdim i njoftoi të pranishmit me të dhënat nga korniza buxhetore e cila sajon pjesën përbërse të këtij ekstrakti. 

Lulzim Rrustemi, Kryesues, dëgjuat arsyetimin e kornizës buxhetore të Komunës së Lipjanit për vitin 2012-2014 dhe se kjo kornizë është në fazën fillestare dhe për këtë do të kemi dëgjime publike. 

Pastaj hapi shqyrtimin. 

Sylejmon Reçica, sipas kësaj kornize për bujqësinë janë parapa shumë pak mjete a dihet se unë qdo here kur i kemi shqyrtu këto korniza kam kërkuar që buxheti për bujqësi të rritet. 
Te tatimi në prone është rënje për 400 mijë euro dhe pyes pse është kështu. 

Nga lejet e ndërtimit dihet se në Lipjan është invazion me ndertime kurse të hyrat shifet se janë më të vogla. 

Te të hyra e qirasë duhet të jenë më të mëdha kurse tani këto janë zvoglu. 

Te investimet kapitale në Lipjan më së shumti investime po bëhen te minoritetet kurse disa rrugë të qytetit që janë më me rendësi janë lënë anash. 

Blerim Gashi, sipas tavanit të Ministrisë të hyrat vetanake janë parapar të janë 1.5 milion për Komunën tone që mendoj se nuk mund ti realizojmë dhe kërkoj që ky planifikim të zvoglohet nga Ministria për Ekonomi dhe Financa. 

Te bujqësia kërkoj që shuma e planifikuar të dyfishohet 

Te implementimi i buxhetit në Rini, Kusturë dhe Sport shifet se është realizu vetëm 8.3%.

Te investimet kapitale realizimi i buxhetit është shum i vogël. 

Realizimi i të hyrave nga qiraja është parapa 12 mijë euro dhe sipas mendimit tim kjo është shumë e vogël . 

Mevlide Shamolli, përshëndes kornizën afatmesme buxhetore por kam vërejtje në MEF se është vonu dhe tani jemi para aktit të kryer. 

Disa projekte kapitale sipas raportit ende nuk kan filluar me u realizu dhe nuk besoj se kan me u realizu kurse në anën tjetër këto projekte nuk janë parapa me buxhetin e vitit 2012. 

Sa i përket blerjes së automjeteve propozoj që kjo shumë të zvogëlohet dhe me këto mjete të parashifet ndonjë projekt tjetër. 

Pastaj kërkoj që të bëhet edhe një listë e projekteve kapitale dhe ti dorëzohet MEF me që ka edhe dy shqyrtime të qarkores buxhetore.
Lumturije Bytyqi, me këtë buxhet është parapa rruga e Sllovisë dhe duke ditur gjendjen e saj kërkoj që mundësisht kjo rrugë të parashifet më heret. 

Pastaj tha se nga Komiteti për Komunitete është kërkuar ndriqimi i rrugës te Kisha në Lipjan dhe propozoj që ky ndriqim të hynë në prioritet. 

Ragip Mehmeti, propozoj që në prioritet për vitin 2012 të parashifet asfaltimi i rrugës Dobrajë e Vogël – Magurë dhe Dobrajë e Madhe – Gllanicë e gjithashtu të parashifet edhe asfaltimi i rrugës për fshatin Torinë, kurse për Dobrajë të Madhe të parasifet ujësjellësi në vitin 2012. 

Rizah Qeriqi, në tableën e 6 është raporti i progresit në asfaltimin e rrugëve deri me 09. 06. 2011 dhe është thenë edhe realizimi i rrugës në Krojmir e që kjo rrugë në Krojmir nuk është kryer. 

Naser Sopjani, me që është korniza e pare, kjo ka kufijtë e caktuar, andaj edhe nuk më bënë që të përcaktohem shumë në këtë, por na duhet të merremi më shumë me investime kapitale ku kemi propozu disa ndryshime në KPF  si që janë: 

- Rruga Lidhja e Prizrenit në Lipjan ku janë parapa 70.000,00 € më duket se ky parashikim është i nxituar dhe kërkoj që ky projekt të hiqet dhe këto mjete të shpërndahen në projekte tjera. 

- Për rrugën e Sllovisë janë parapa 80.000,00 € ku mendoj se nuk mjaftojnë këto mjete andaj propozoj që kjo shumë të rritet. 

Në fund propozoj që rruga e Torinës të hynë në prioritet për asfaltim me që janë vetëm 2 kilometra. 
Mevlide Dulahu, nuk dua replikë me Naserin por lirisht po them se më së paku është intervene në Lipjan dhe në rrugën Lidhja e Prizrenit grumbullohet uji i madh gjatë të reshurave dhe nuk mund të kalohet e gjithashtu në qytet mungon ndriqimi çka konsideroj se kjo duhet të kryhet . 

Në qendër janë ngritë objekte të larta a sipas planit nuk guxojnë të jenë mbi 5 kate. 

Në Babush është ndërtu ujësjellësi, por uji nuk është i pishëm, andaj këtu duhet të bëhet diqka. 

Bahtir Bahtiri, nga ajo që shifet në kornizë mund të konstatojm se ka një ecje përpara me që në këtë kornizë nuk janë të parapara vetëm asfaltet por kemi kanalizime, ujësellësa, shkolla, fusha të sportit etj. 
Në kornizë nuk e pashë pastrimin e lumenjëve a kjo është e domosdoshme me që lumanjët në territorin e Komunës sotë janë mbyllur nga hudhja e mbeturinave, andaj është mire që kjo të parashifet në prioritet. 

Përkrahi propozimin e Ragipit për asfaltimin e rrugës së Dobrajës së Vogël si dhe asfaltimin e rrugës të fshatit Gllanicë. Për Dobrajë të Madhe nuk është parapa asnjë projekt andaj propozoj që në prioritet të hyn projekti i ujësjellësit. 

Feti Krasniqi, mendoj është kriju një shprehi që korniza buxhetore të shqyrtohet ditën e fundit. Në vazhdim pyeti se me këtë kornizë buxhetore a ka zhvillim të Komunës. 
Pastaj tha se deri kur do të mbesin pa hy në listen e pagave punëtorët arsimor me që 18 punëtor në shkollën “Adem Gllavica” nuk kan marrë page, andaj propozoj që pagat për punëtorët arsimor të parashifen me këtë kornizë. 

Për subvencionet në bujqësi edhe nëse dyfishohen nuk do të ndikojnë në zhvillimin e bujqësisë. 
Enver Kozhani, kërkoj që për fshatin Ribar i Madh dhe Zllakuqan të parashifet ujësjellësi dhe meremetimi i rrugës e cila rrugë është dëmtuar gjatë ndërtimit të rrjetit të kanalizimit. 

Idriz Krasniqi, kërkoj që rrjeti i ujësjellësit në fshatin Smallushë të përfundon në vitin 2012. 

Sefer Tasholli, na mundemi me i dhënë disa vërejtje dhe me rishiqim të buxhetit ndoshta mund të bëjmë ndonjë ndryshim. 
Te shëndrrimi i tokës bujqësore në tokë ndërtimore janë parapar vetëm 40 mijë euro qka mendoj se është shumë e vogël. 
Qiraja vjetore është planifiku vetëm 12 mijë eruro dhe është shumë e vogël, por së pari duhet të dime se cilat objekte janë se vetëm një objekt duhet ta mbuloj këtë shumë. 
Te shëndetësia participimi i planifikuar është i vogël dhe mendoj se realizimi duhet të jetë I dyfisht. 

Te gjobat mendoj se mund ti planifikojm më pak ndërsa realizimi duhet të jetë më i madh. 

Te zpenzimet kapitale në 6 mujor nuk janë realizuar as 20%, por kjo është e kuptueshme se është vonuar buxheti, por duhet që me rishikim të buxhetit ti shiqojmë se cilat projekte duhet të hyjnë me prioritet dhe mos ti qesin projektet të cilat nuk do të mundemi me i realizu, gjithashtu kërkoj që tu ipet prioritet hartimit të projekteve për planet rregullative për Qytetin e Lipjanit . 


Mevlide Shamolli, te projektet kapitale kisha kërku nga DBF që të dihet shuma e qdo projekti para se të bëhet rishikimi I buxhetit. 


Arsim Sahiti, te tatimi në prone gjerë me tani e kemi realizu por me këtë kornizë të hyrat vetanake janë rritur dhe nuk besoj se kemi me mund me i realizu, qiraja është rritë në 70 mijë euro. 


Për Bujqësi na nuk mundemi me planifiku më shumë se që është tavani që vjen nga Ministria. 


Te investimet kapitale kemi rritje në shumë prej 900 mijë euro dhe do të kemi mundësi për parashikim të disa projekteve. 

Blerim Gashi, çdo vitë për 6 mujorin e pare kemi pasur rishikim të buxhetit dhe pyes pse në këtë vit nuk kemi pasur rishikim.


Arsim Sahiti, rishikim të buxhetit nuk do të ket por ridestinim po. 


Heset Sahiti, është mire me marrë parasysh propozimet e delegateëve për caktimin e prioriteteve të projekteve. 


Torina duhet të ketë realizimin më të hershëm të projektit e jo në vitin 2012 e gjithashtu edhe për Magurë duhet të bëhet zgjidhja e problemit të ujit. 

Naser Sopjani, unë pajtohem me propozimet e delegateëve dhe duhet të mirren parasysh propozimet e tyre që kjo kornizë të plotësohet me projektet që u propozuan. 
Lulzim Rrustemi, Kryesues, unë e di dhe u tha këtu se kemi rritje të investimeve kapitale në shumë prej 900 mijë euro dhe do të kemi mundësi me i inkorporu në prioritet projektet që u propozuan dhe kemi projekte të cilat janë duke u realizu e të cilat nuk janë paraqitur në këtë kornizë. 

Blerim Gashi, sa i përket ndërhyrjeve në prioritetet e projekteve propozoj që në mbledhjen e ardhshme ti shqyrtojm prioritetet. 
Lulzim Rrustemi, Kryesues, propozj që për mbledhjen e ardhshme të përgaditet lista e projekteve me prioritet sipas propozimeve që u dhan. 

Pastaj vuri në votim kornizën buxhetore dhe pas votimit konstatoi se Kuvendi me shumicën e votave aprovoi kornizën buxhetore të Komunës së Lipjanit për vitin 2012-2014 dhe mori këtë: 

VENDIM

                        MBI  APROVIMIN E KORNIZES AFATMESME BUXHETORE 2012-2014

Neni 1.

 Me këtë Vendim aprvohet Korniza Afatmesme Buxhetore per vitet 2012-2014 për Komunen e Lipjanit.

Neni 2.

Me Kornizën Afatmesme Buxhetore,buxheti  per vitin 2012 do të financohet:

-Grant i Pergjitshem..........................................................................................3,602,726.00€

-Grant i Arsimit..................................................................................................5,044,418.00€

-Grant i Shëndetsis...........................................................................................1,313,070.00€

-Të hyra vetanake.............................................................................................1,500,000.00€

GJITHSEJT :...................................................................................................11,460,214.00€

        Neni 3.

Mjetet nga neni 2.i këtij Vendimi do shpërdahen ne kategorit ekonomike si vijon:

-Paga dhe meditje.............................................................................................6,730,900.00€

-Mallra dhe Shërbime...........................................................................................567,666.00€

-Shërbime Komunale...........................................................................................120,000.00€

-Subvencione dhe Transfere.................................................................................83,000.00€

-Investime Kapitale...........................................................................................3,958,648.00€
  Gjithsejt........................................................................................................ 11,460,214.00€
                                                                        Neni 4.

Për zbatimin e këtij Vendimi do të kujdeset Drejtoria për Buxhet dhe Financa  
Neni 5.

Me këtë Vendim të njoftohet Ministria për Ekonomi dhe Financa, Drejtoria për Buxhet dhe Financa  ndërsa një kopje ruhet në materialin e Kuvendit.
Shtesë: Korniza e buxhetore dhe Vendimi. 
III
Informatë për testin e maturës shtetërore dhe plani për regjistrimin e nxënësve në klasën e X-të për vitin shkollor 2011-2012

Lidhur me këtë pikë Kryesuesi i Kuvendit Lulzim Rrustemi i dha fjalën Nazmi Krasniqit Drejtor i DKA-së i cili në vazhdim njoftoi të pranishmit me të dhënat nga informata e cila është pjesë përbërse e ekstraktit. 

Pastaj Kryesuesi Lulzim Rrustemi hapi shqyrtimin. 

Rizah Qeriqi, kur e krahasojmë testing e matures të Komunës së Lipjanit me testin e matures në nivel qendror kjo mbi mesataren e nivelit qendror, kurse kur krahasohet me vitin e kaluar ku suksesi ka qenë 70% këtë vit ka rënja në 51% dhe kjo është shqetësuese. 

Në testing e matures ka pasur dobësi dhe këto dobësi duhet të identifikohen dhe të njoftohet MASHTI. 

Pastaj propozoj se në testin e matures duhet të inkorporohen profesionist si nga univerziteti ashtu edhe nga institutet e ndryshme. 

Në Qendrën e arsimit të mesëm si në gjimnaz ashtu edhe në shkollën profesionale mungojnë disa profile arsimore dhe nxënësit nuk po mund të rexhistrohen më lartë, andaj propozoj që në kuadër të mundësive të happen edhe drejtime të reja profesionale. 

Mevlide Dulahu, mua më nxiti të diskutoj kur e pashë se në shkollën e Shalës vetëm 4% të nxënësve e kanë kaluar testing për mua kjo është shqetësuese dhe pyes se a punohet në atë shkoll a jo e gjithashtu pyes se qka do të bëhet me fatin e atyre nxënësve. 
Sylejmon Reçica, rezultati i testit është ai që është paraqitur në informatë dhe kalushmëria është mbi 50% dhe shkolla profesionale “ Adem Gllavica” është më e mirea sa i përket testit në vend. 

Te Shala mendoj se rezultati është i tillë me që nxënësit e mire nga Shala regjistrohen në Lipjan dhe kjo ka ndikuar që rezultati në shkollën e Shalës të jetë i tillë. 

Shkolla provesionale “Adem Gllavica” në Lipjan ka bërë kërkesë për hapjen e një paralele të mjekësisë si dhe arqitektures, andaj mbetet obligim i strukturave komunale që në kuadër të kompetencave të veta të shqyrtojnë mundësit për hapjen e këtyre paraleleve. 
Hajrije Salihu, edhe ne si Komitet i arsimit e kemi shqyrtuar këtë informatë dhe krahasuar me nivelin qendror ne jemi të knaqur me rezultatet – testin e matures . 
Rezultati i ulët në shkollën e Shalës është brengosës. 
Pastaj tha se organizimi i testit nuk ka qenë në nivelin e duhur, andaj për vitin e ardhshëm duhet të shiqohet se si do të mbahet ky testë me që këtë vit testi është mbajtur në ambient të hapur e që paraprakisht është proklamuar se testi do të administrohet vetëm nga professorët univerzitar e jo nga professorët ton dhe të tjer e që kjo ka krijuar  dozen e friges te nxënësit dhe sigurisht rezultati nuk ka qenë ai që është pritur. Shpresoj se vërejtjet e mija dhe kolegëve do të mirren parasysh për të ardhmen në mënyrë që të eleminohen dobësitë. 

Idriz Krasniqi, suksesi i dobët është për shkak të mungesës së kuadrave profesionale për lendët shkencore. 

Pastaj propozoj që testing e matures ta përpilojnë profesionistët vendor. 

Ramja e suksesit ka qenë me që paraprakisht ka pasur presion ten xënësit se testi do të bëhet në objekte të hapura dhe se nuk do të menaxhohet nga professorët e tyre. 

Gjimnazit në Lipjan I mungojnë kuadrat e drejtimit matematikor dhe është vështirë me e siguru këtë kuadër. 

Vlora Limani, përshëndes informatën dhe ajo që bie në sy ku bëhet krahasimi me vitin e kaluar shifet se ka rënje dhe te gjimnazi ka rënje 24%, kurse te shkolla profesionale është 63% dhe kjo është brengosëse. 

Kam dëgjuar se në shkolla bëhet organizimi i kurseve për testin e matures, pyes pse kjo bëhet a është bërë analizë se në cilat lendë ka ramje të suksesit. 
Blerim Gashi, për këtë rezultat të testit të matures janë shumë fakte që kanë ndikuar e një prej tyre është edhe mungesa e guadrova përsonale. 
Unë shprehi paknaqësi për rezultatin e ulët në shkollën e Shalës dhe pyes se a punohet diqka në këtë shkollë apo fare nuk punohet dhe se në bazë të këtij rezultati shtrohet pyetja se a ka arsye që edhe mëtej të funksionoj kjo shkoll. 

U përmend hapja e dy drejtimeve të reja ajo e mjekësisë dhe ajo e arqitekturës dhe unë kam propozim që të hapet edhe drejtimi I telekomunikacionit. 

Feti Krasniqi, këto informata mendoj se janë të dobishme me që në bazë të këtyre informative mund ti identifikojn problemet. Në vazhdim tha se në disa drejtime rezultatet kanë qenë shumë të dobëta dhe janë shqetësuese. Në fund propozoj që klasa e 13 të hiqet. 

Nazmi Krasniqi, tha në vitin e ardhshëm pritet të ketë reforma të reja në arsim ku do të del edhe ligji i rim bi arsimin. Sa i përket drejtimeve të reja këto drejtime duhet ti propzon shkolla e pastaj të shqyrtojmë mundësitë për hapjen e tyre. 

Lulzim Rrustemi, Kryesues, na si Kuvend jam që të përkahim hapjen e drejtimeve të reja si që është drejtimi i drejtësisë dhe samatologjisë. 
Pastaj Kryesuesi vuri në votim propozimin për hapjen e drejtimeve të reja dhe informaten për testin e matures shtetërore dhe planin për rexhistrimin e nxënësve dhe pas votimit konstatoi se Kuvendi me shumicën e votave 

Aprovoi

Informatë për testin e maturës shtetërore dhe plani për regjistrimin e nxënësve në klasën e X-të për vitin shkollor 2011-2012 si dhe propozimin për hapjen e drejtimeve të reja të konstatuara më lart 


Shtesë: Informata. 
IV
Propozimi i Vendimit për parcelim të bllokut urbanistik Z.1.3

Lidhur me këtë pike Kryesuesi i Kuvendit z. Lulzim Rrustemi tha se e keni marr propozimin e Vendimit dhe besoj se e kani lexuar dhe kemi të bëjmë me zonën urbane në sipërfaqe prej 4.3ha. Në vazhdim tha se kompania e ka hartuar këtë plan për zonën e përmendur, pastaj i dha fjalën përfaqësuesit të kompanisë i cili në vazhdim i njoftoi të pranishmit mërmes kinoprojektorit me planin e hartuar. Në vazhdim tha se në këtë zone urbane 18% të tokës konsiderohen rrugë publike. 

Lulzim Rrustemi, lidhur me këtë plan kemi edhe rekomandimin e Këshillit të ekspertëve i cili rekomandon që ky Vendim të aprovohet nga Kuvendi.

Pastaj hapi shqyrtimin. 


Sefer Tasholli, nuk kemi pyetje por diskutime sepse kompania këtë plan nuk e ka bërë për Komunën as nuk e kemi autorixu na që të bënë një plan të tillë por kompania këtë plane e ka bërë për 5 përsona që kanë prone aty. 


Pastaj tha se së pari në këtë mbledhje është dashtë të prezenton Drejtori i DPU-së po me që ai nuk është këtu së pari këtë plan është dashtë ta arsyeton shefi i Drejtorit të DPU-së i cili është prezent e pastaj kompania. Na kemi nevoj për planin rregullativ të qytetit që nuk e kemi fare e me këtë plane po dalim jasht qytetit vetëm e vetëm për të plotësuar dëshirat e dikujt. Ne e dim mbrenda qytetit se sip o ipen parcelat në emër të kompenzimit për hapjen e rrugëve publike. Unë jam që njëher ta rregullojmë mbrendësinë e qytetit e pastaj të dalim jasht tij. 


Sipas kësaj që e arsyetoi kompania për rrugë duhet të ndahen 0.80ha dhe jamë i sigurt se më vonë këta pronar kanë me kërkuar kompenzim. 


Propozoj që për këtë sipërfaqe për rrugë publike pronarët të deklarohen në gjykatë se rrugën e lirojnë pa kompenzim dhe të vërtetojnë dokumentin në gjykatë dhe pas kësaj unë do të votoj për këtë polan. Gjithashtu dha vërejtje që rekomandimi I Këshillit të ekspertëve nuk është nënshkruar nga të gjithë anëtarët e Këshillit të ekspertëve për mua është i pa pranueshëm. 

Lulzim Rrustemi, Këshilli i ekspertëve mbrëm e ka mbajtur mbledhjen dhe nuk kanë mund që të gjithë ta nënshkruajn por e kanë dërguar në formë elektronike. 


Pastaj tha se sipas planit për zgjërimin e kufijëve ndërtimor parashifen 34ha rrugë publike dhe na si Komunë kurr nuk do të mund ti kompenzojmë. 

Idriz Krasniqi, u tha se Këshilli i ekspertëve ka rekomandu që të aprovohet ky propozim i Vendimit dhe në emër të grupit parlamentar të PDK-së e përkrahu këtë por propozoj që të nënshkruhet një marrëveshje me pronarët se nuk do të kërkojnë kompenzim për rrugën por kjo të mbeten prone publike. 


Blerim Gashi, mënyra e punës nuk është e mire që parcialisht të aprovojm plane rregulluese. Unë nuk e kuptova mirë se a hymë na në obligime për rrugë apo rrugën e lirojnë pronarët. Unë kam frigën se mos po hyjmë në marrveshjen kontraktuale që pastaj ne duhet ti paguajm për rrugë. Nëse pronarët pranojnë që rrugën do ta lshojnë pa kompenzim atëher mendoj se mund ta votojmë këtë propozim Vendim. 


Hasim Vishesella në bazë të planit urban zhvillimor për zgjërimin e kufijve ndërtimor, Komuna ka për obligim të hartoj planin urban, se qytetarët kanë kërkuar leje për ndërtim porn a si Drejtorat nuk kemi mund me u dhënë lejen e ndërtimit në parcelat si që janë këto, për këtë arsyje është filluar procedura për parcelim të kësaj zone. 


Muhamet Shabani, kjo është një përparsi për qytetarët dhe ky është një plan i mire por dashta të pyes se kush garanton se nesër këta qytetarë nuk do të kërkojnë kompenzim për rrugë. Dje në KPF kemi propozuar që ata qytetarë të cilët kanë kërkuar parcelimin e kësaj zone së pari të nënshkruajn një marrëveshje në gjykatë se nuk kërkojnë kompenzim për lirim të rrugës e pas kësaj të vendoset në Kuvend.


Heset Sahiti, kru flitet për këto plane nuk mund të jeshë indeferent dhe mendoj se kësaj here jemi ballafaqu me një situate të re dhe pyes se çka i duhet ky parcializim Komunës, cili është interesi i Komunës se mendoj se ky nuk është interes I Komunës por është interesi i atyre qytetarëve që kanë pronën aty . Në vazhdim tha se pyes se me ken mund të lidhum kontratë për këto pjesë të rrugëve dhe mendoj se kontrata duhet të lidhet me Komunën dhe pronarët që kanë pronën aty dhe të deklarohen se pjesën e rrugës t`ia falin Komunës. Në fund tha që pronarët e këtyre parcelave duhet të qiten me emëra dhe të dihet se kush janë. 

Naser Sopjani, format apo metodat që po paraqiten në këtë rast janë shpekulative se dihen procedurat për aprovimin e planeve urbane. Ju e dini se si Kuvendi ka marrur Vendim “TE ABEJA” kundër vendimit të vet.
 Nëse tani nxjerrim një Vendim për aprovim të këtij plani unë jamë i sigurt që pas një kohe pronarët perms gjykatës do të kërkojnë kompenzim. 
Feti Krasniqi, është mire të dihen se kush janë ata 5 pronarë dhe kush janë 70 pronarë të tjerë në ato prona dhe unë e di se edhe shumë zyrtarë janë pronarë të atyre parcelave. Në vazhdim tha se pa u aprovua ky parcelim askush nuk mund të merrë leje ndërtimi dhe me këtë plane Komuna mund të hapë rrugë për zhvillimin e qytetit. 
Sylejmon Reçica, rekomandimi që na është bërë nga Këshilli i ekspertëve është shumë i mangët dhe shqetësimi im është që na si komunë mos të hym në obligime për kompenzimin e rrugëve.

Sefer Tasholli, nuk kemi nevojë me pasur tensione. Unë ju kasha lutur si Kuvendar se na e kemi planin zhvillimor dhe askush nuk mund të ndërtoj ku të doj dhe si të doj. 

Propozoj që në këtë rast pronarët që po kërkojnë parcializim ti parashtrojnë kërkesë Komunës dhe kërkesës ti ja bashkangjesin kontratën apo marrëveshjen të vërtetuar nga gjykata në të cilën dëshmojnë se për rrugët publike në këtë zone nuk do të kërkojnë kompenzim dhe në këtë mënyrë na do ta përkrahim, përndryshe unë nuk do të votoj dhe do ta lëshoj mbledhjen. 

Naser Sopjani, pale e autorizuar me Ligj për vërtetimin e kontratave është gjykata e jo Kuvendi. 

Pastaj me propozim të Kryesuesit lidhur me këtë pike Kuvendi miratoi këtë: 
K O N K L U D I M


1. Propozimet e vendimeve për parcelim të bllokut urbanistik Z1.3 dhe bllokut urbanistik në lagjen e Akllapit në Lipjan sipas projektit për rregullimin dhe parcelimin e këtyre zonave i kthehen për plotësim me dokumentacion shtesë dhe procedurë të mëtejme Drejtoratit për Planifikim dhe Urbanizëm. 


2. Propozimet e vendimeve sipas pikes 1 të këtij konkludimi duhet të plotësohen me dokumentacion shtesë marrëveshje apo kontratë e cila definon qartë se hapsira e rrugës sipas planit për parcelim kalon në shfrytëzim publik dhe se nuk do të kërkohet kompenzim për këtë hapsirë dhe se kjo marrëveshje të nënshkruhet nga pronarët  e parcelave të bllokut urbanistik  si në pikën 1 të këtij konkludimi dhe të vërtetohet në Gjykatë.


3.  Ky konkludim hyn në fuqi pas nënskrimit nga Kryesuesi i Kuvendit. 


4. Me konkludim të njoftohet Drejtorati për Planifikim dhe Urbanizëm, ndërsa një kopje të ruhet në materialin e Kuvendit. 


Shtesë: Konkludimi. 

V
Propozimi i Vendimit për parcelim të bllokut urbanistik në lagjen e Akllapit

Lidhur me këtë pike Kryesuesi i Kuvendit z. Lulzim Rrustemi i dha fjalën Hasim Vishesellës shef i sektorit për urbanizëm i cili në vazhdim njoftoi të pranishmit me të dhënat nga propozim Vendimi i cili është pjesë përbërse i këtij procesverbali. 

Pastaj përfaqësuesi i kompanisë që ka hartuar projektin për planifikimin e rrugëve njoftoi të pranishmit permes kinoprojektorit lidhur me riplanifikimin e rrugëve mbrenda zones urbane të lagjës së Akllapit, gjithashtu tha se qytetarët kanë deklaruar se nuk do të kërkojnë kompenzim për rruget publike si që janë planifikuar me këtë projekt. 


Naser Sopjani, kjo është një pike e rendit të ditës është e njejtë me pikën që patëm më pare dhe kjo nuk është qështje e Kuvendit për debatim dhe konsideroj se po tentohet që të manipulohet me Kuvendin. 


Ilir Tasholli, mendoj se është një ndjenë shumë e keqe dhe pyes pse këtu nuk është një energji pozitive por po mendohet vetëm zi duke ditur se këto qështje janë në të mirën e qytetarëve kuptohet gjithënji duke respektuar ligjin. Unë mendoj se si Kuvend duhet me bërë një zgjidhje për këtë qoft edhe permes gjykatës me që qytetarët kërkojnë zgjidhje dhe done që të ndërtojnë a në këtë mënyrë na po i mbajmë pengë.


Sefer Tasholli, propozoj që të përgaditet dokumentacioni me emër dhe mbiemër të pronarëve e pastaj të zhvillohen procedurat. 


Feti Krasniqi, kërkoj nga shefi i sektorit për urbanizëm që të identifikoj fabrikën e termoventit para se të flas këtë qështje. Pas identifikimit perms kinoprojektorit të termoventit tha se këta njerz të cilët kanë kërkuar riplanifikimin e rrugëve kanë treguar një kulture qytetare me që janë deklaruar se nuk do të kërkojnë kompenzim për rrugë. 

Idriz Krasniqi, unë nuk e di se qka ka të keqe në këtë projekt, por mua po më duket se në këtë rast jemi të njëanëshëm. 


Heset Sahiti, është mire me ditë se a ka pasoja për Komunën nëse e aprovojmë këtë Vendim. E gjithashtu duhet të sqarohet sakt që rruga nuk do të kompenzohet. 

Blerim Gashi, për momintin Komuna nuk ka mundësi të bënë planet rregulluese, por nëse dikujt i ngutet atëher do ti rregullojn rrugët dhe mos të na shtyn në mardhënie kontraktoale. 

Vlora Limani, lagja e Akllapit ende nuk ka kanalizim kurse tani po doni ti hapni rrugët për ndërtim edhe më të madh a nuk po mendoni se aty nuk mund të jetohet pa kanalizim. 


Sefer Tasholi, qështjet duhet të shkojnë në mënyrë ligjore, dhe unë po kërkoj që Vendimet që mirren nga Kuvendi të jenë të aplikueshme dhe të kemi Vendimin gjyqësor se qytetarët nuk kërkojnë kompenzim për këto rrugë. 

Sylejmon Reçica, së pari dua ta shof dokumentin apo marrëveshjen e qytetarëve se nuk do të kërkojnë kompenzim përndryshe në këtë mënyrë unë nuk do të votoj. Pastaj kërkoj nga Kryesuesi që këtë pikë të shtyej si pikën e mëparshme deri në sjelljen e marrëveshjes nga qytetarët se nuk kërkojnë kopmenzim për këto rrugë. 


Pasi diskutime tjera nuk pati e me propozim të Kryesuesit Kuvendi miratoi këtë: 
K O N K L U D I M


1. Propozimet e vendimeve për parcelim të bllokut urbanistik Z1.3 dhe bllokut urbanistik në lagjen e Akllapit në Lipjan sipas projektit për rregullimin dhe parcelimin e këtyre zonave i kthehen për plotësim me dokumentacion shtesë dhe procedurë të mëtejme Drejtoratit për Planifikim dhe Urbanizëm. 


2. Propozimet e vendimeve sipas pikes 1 të këtij konkludimi duhet të plotësohen me dokumentacion shtesë marrëveshje apo kontratë e cila definon qartë se hapsira e rrugës sipas planit për parcelim kalon në shfrytëzim publik dhe se nuk do të kërkohet kompenzim për këtë hapsirë dhe se kjo marrëveshje të nënshkruhet nga pronarët  e parcelave të bllokut urbanistik  si në pikën 1 të këtij konkludimi dhe të vërtetohet në Gjykatë.


3.  Ky konkludim hyn në fuqi pas nënskrimit nga Kryesuesi i Kuvendit. 


4. Me konkludim të njoftohet Drejtorati për Planifikim dhe Urbanizëm, ndërsa një kopje të ruhet në materialin e Kuvendit. 

Shtesë: Konkludimi
VI
Propozimi i Vendimit për ndryshimin parcial të planit zhvillimor urban-zhvillimi urbani Qytetit të Lipjanit


Lidhur me këtë pike Kryesuesi i Kuvendit Lulzim Rrustemi i dha fjalën përfaqësuesit të kompanis projektuese ‘IEE’ i cili permes kinoprojektorit njoftoi të prnishmit me propozimin e Vendimit për ndryshimin parcial të Planit Zhvillimor Urban të Qytetit të Lipjanit.


Pastaj Lulzim Rrustemi Kryesues njoftoi të pranishmit se lidhur me këtë Vendim kemi edhe propozimin e Këshillit të ekspertëve që ka propozuar që ndryshimi i këtij plani të bëhet perms revidimit të planit zhvillimor urban I cili është në process e sipër. 


Pastaj hapi shqyrtimin. 

Sylejmon Reçica, në këtë rast do të marrë parasysesh rekomandimin e Këshillit të ekspertëve dhe propozoj që të pritet që kjo qështje të rregullohet me revidimin e planit të përgjithshëm. 

Me që diskutime tjera nuk pati e me propozim të Kryesuesit lidhur me këtë pike Kuvendi miratoi këtë: 
K O N K L U D I M


1. Propozimi i Vendimit për ndryshimin parcial të Planit Zhvillimor Urban – Zhvillimi Urban i Qytetit të Lipjanit i propozuar nga Drejtorati për Planifikim dhe Urbanizëm sipas projektit të hartuar nga kompania projektuese “IEE” ku parashifet që në zonën e dedikuar më heret si zonë e industriesë së lehtë të ridestinohet në kompleks të banimit me etazhitet P+5, i kthehet Drejtoratit për Planifikim dhe Urbanizëm në mënyrë që ndryshimi parcial i Planit Zhvillimor Urban të bëhet me rastin e revidimit të PZHU i cili është në proces e sipër e që ky është edhe propozim i Këshillit të ekspertve për dhënjen e mendimit professional lidhur me këtë Vendim i cili propozim është pjesë përbërse e këtij konkludimi.  


2.  Ky konkludim hyn në fuqi pas nënskrimit nga Kryesuesi i Kuvendit. 


3. Me konkludim të njoftohet Drejtorati për Planifikim dhe Urbanizëm, ndërsa një kopje të ruhet në materialin e Kuvendit. 

Shtesë: Konkludimi. 
VII
Propozimi i Vendimit për dhënje në shfrytëzim të tokës pasuri shoqërore e KK-së  Lipjan në Z.K. Babush i Muhaxherve

Me të dhënat nga propozimi i Vendimit të pranishmit i njoftoi Lulzim Rrustemi Kryesues i Kuvendit. 
Pastaj hapi shqyrtimin. 

Sefer Tasholli, është mire që në këtë pike po flasim për zhvillimin e bujqësisë dhe është mire që kërkesat e tilla ti përkrahim. Sipas këtij Vendimi janë propozuar që ti ipen në shfrytëzim 8 hektarë dhe unë mendoj se mjaftojnë me i dhënë në shfrytëzim 4-5 hektarë. 
Sylejmon Reçica, propozoj që të ipen 5 hektarë. 

Ilir Tasholli, na jemi mësu me këto dokumente të tilla që nuk janë të nivelit të duhur. Sa i përket a janë pak 8ha apo shumë unë konsideroj se për këtë nuk kemi njëfar mase të duhur dhe ekzistojnë kriteret në Ministrinë e Bujqësisë për këtë qështje, andaj propozoj që ti ndahen 8ha sipas Vendimit të propozuar. 

Bahtir Bahtiri, Ministria e bujqësisë ka paralajmru investime të mëdha në sektorin e bujqësisë dhe mendoj se edhe ne si Komunë duhet ta përkrahim zhvillimin e bujqësisë dhe është fat i mire që kemi njerz që janë përcaktuar që të zhvillojnë sektorin e bujqësisë e në kuadër të kësaj propozoj që ky Vendim të aprovohet. 

Feti Krasniqi, na si institucione duhet ta përkrahim këtë kërkesë dhe kushdo që ka ide për këtë veprimtari duhet ta përkahin me kusht që të ruhet destinimi i kësaj toke. Sa i përket sipërfaqës së tokës unë e di se janë kriteret nga Ministria e bujqësisë dhe për nji krerë duhet të jenë 0.80ha. 

Me që diskutime tjera nuk pati e me propozim të Kryesuesit Kuvndi pas votimit me shumicën e votave miratoi këtë:

VENDIM

PËR DHËNJEN NË SHFRYTËZIM TË  TOKËS-PASURI SHOQËRORE  E KK LIPJAN  NË ZK BABUSH I MUHAXHERËVE

Neni 1

  
 Me këtë Vendim i jepet në shfrytëzim  toka, në pjesen e ngastres  kadastrale me nr. njësisë P-71409059-00559-0 me kulturë kullosë e kl.IV-të me sipërfaqe prej 8,53,13 ha, e evidentuar nё Çertifikaten  mbi tё drejat e pronёs sё paluajtshme  UL-71409059-00169  në ZK Babush і Muhaxherëve, Pasuri e KK Lipjan. 

Neni 2
  
Sipërfaqja  e tokës ndahet nga pjesa e ngastrës kadastrale nr.njёsisё:

Ngastra  kadastrale me nr. njësisë P-71409059-00559-0  me kulturë kullosë e kl.IV-të  me sipërfaqe prej 25.99,45 ha, e evidentuar nё Çertifikaten mbi tё drejata e pronёs sё paluajtshme UL-71409059-00169  në ZK Babush і Muhaxherëve, Pasuri e KK Lipjan. 

Neni 3

 Me kët Vendim obligohet  DGJK-Sektori për kadaster dhe gjeodezi tё ben rexhistrimin  në librat publike  të kadastrit dhe gjeodezisë, si dhe  do të bartet –shenohet edhe në skicat e planeve hartografike po të kёtij shёrbimi, Pasuri e Kuvendit Komunal Lipjan, shfrytëzues për 10 vite (me mundësi vazhdimi) Bedri Hashani nga fshati Gadime e Ulët. 

Neni 4

Në bazë të këtij  Vendimi do të lidhet kontratë e veqant ku do të caktohen  kushtet dhe kriteret në mes Komunës së Lipjanit dhe shfrytëzuesit.

Neni 5

 Ky Vendim hynë në fuqi 8 ditë pas publikimit në faqen elektronike të Komunës dhe në tabelen e shpalljeve.

Neni 6.

Me kopje të Vendimit të njoftohet zyra e Kryetarit – sektori pronsoro juridik, Drejtorija për gjeodezi dhe kadastër, dhe pala Bedri Hashani nga Gadimja e Ulët, ndërsa një kopje të ruhet në materialin e Kuvendit. 

Shtesë: Vendimi. 

Pasi qështje tjera nuk pati mbledhja përfundoi në ora 17,00 
 Ekstraktin e Hartoi                                                                                                                                                                                                                                                                                                     

     Sami Murati                                                                                              Kryesuesi                                                                                         
                                                                                                                   Lulzim Rrustemi 

